
[bookmark: _Hlk134097023]«Հայաստանի Հանրապետության կառավարության 2022 թվականի հունիսի 9-ի թիվ 851-Ն որոշման մեջ փոփոխություններ և լրացումներ կատարելու մասին» որոշման նախագծի        

	ՀՀ Սյունիքի մարզպետարան 
	01/05/05581-2023

	
	07.08.2023թ․

	Առաջարկություններ և դիտողություններ չկան։
	

	ՀՀ ֆինանսների նախարարություն
	01/11-4/15927-2023

	
	14․ 08․ 2023թ․

	Առաջարկություններ և դիտողություններ չկան։
	

	ՀՀ շրջակա միջավայրի նախարարություն
	1/02.6/11746-2023

	
	17․08․2023թ․

	Կառավարության որոշման նախագծի վերաբերյալ առարկություններ չկան։
Քաջարան-Ագարակ ճանապարհահատվածի կառուցման աշխատանքներում «Արևիք» ազգային պարկի և դրան կից տարածքով անցնող հանրության գերակա շահ ճանաչված և նախատեսվող հատվածներում ծառահատումների համակարգման և էկոհամակարգերի վրա հնարավոր բացասական ազդեցությունը նվազեցնելու նպատակով անհրաժեշտ է ապահովել շրջակա միջավայրի նախարարության «Զանգեզուր» կենսոլորտային համալիր» ՊՈԱԿ-ի մասնակցությունը:
	Ընդունվել է։ Շինարարության ընթացքում 
«Արևիք» ազգային պարկին հարող տարածքներում իրականացվող ցանկացած գործողություն կիրականացվի՝ համաձայնեցնելով «Զանգեզուր կենսոլորտային համալիր» ՊՈԱԿ-ի  հետ։

	ՀՀ կադաստրի կոմիտե
	ՍԹ/10914-2023

	
	10․08․2023թ․

	1․ Նախագծին կից ներկայացված Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի շրջանակներում Մ 2, Երևան-Երասխ-Գորիս-Մեղրի-Իրանի սահման միջպետական նշանակության ավտոմոբիլային ճանապարհի մաս հանդիսացող Ագարակ-նախատեսվող Քաջարանի թունելի ելք (կմ 10+650- կմ 42+875, Լոտ 1) և նախատեսվող Քաջարանի թունելի մուտք-Սիսիան-Քաջարան հատվածի նախատեսվող նոր խաչմերուկ (կմ 0+000 – կմ 10+650, Լոտ 2), այդ թվում՝ Քաջարանի թունել (երկարությունը՝ մոտ 7 կմ), ճանապարհահատվածի օտարման գոտու (այսուհետ՝ Օտարման գոտի)՝ WGS-84 (ARMREF 02) ազգային գեոդեզիական կոորդինատային համակարգով կազմված տվյալները տեղադրվել են էլեկտրոնային կադաստրային քարտեզում, և արդյունքում պարզվել է, որ Նախագծի 1-ին կետի 2-8-րդ ենթակետերում նշված կադաստրային ծածկագրերով հողամասերի մի մասը ներառված չէ Օտարման գոտում (Քաջարան, Լեռնաձոր բնակավայրերում ամբողջությամբ, մյուսներում՝ մասնակի):

	1․ Ընդունվել է։ 
Նախագծով հաստատվող օտարման գոտու՝ WGS-84 (ARMREF 02) ազգային գեոդեզիական կոորդինատային համակարգում կատարվել են ճշգրտումներ և հողամասերն ամբողջությամբ ներառվել են։


	2․ Տեղեկացնում ենք նաև, որ Նախագծում ներառված մի շարք հողամասեր, ըստ կադաստրային քարտեզի, հանդիսանում են պետական կամ համայնքային սեփականության ջրանցք (օրինակ՝ 09-037-0564-0001, 09-037-0564-0002, 09-037-0565-0001, 09-092-0577-0001, 09-092-0659-0001), ջրամբար (օրինակ՝ 09-037-0101-0048), գետ (օրինակ՝ 09-092-0662-0001, 09-092-0662-0005, 09-092-0662-0007) և ճանապարհ (օրինակ՝ 09-092-0576-0001):

	2․ Ընդունվել է։ 
Համայնքային հողամասերը Ծրագրի շրջանակներում ենթակա են օտարման՝ «Հանրության գերակա շահերի ապահովման նպատակով սեփականության օտարման մասին» օրենքով սահմանված կարգով, ինչ վերաբերում է պետական հողերին, ապա նշված հողերի վրա առկա են բարելավումներ, որոնք ենթակա են հատուցման Ծրագրի ՀՕՏՇ պահանջներին համապատասխան, ուստի նշված հողերը նույնականացնելու և համապատասխան փոխհատուցման գործընթաց իրականացնելու համար նշված ծածկագրերը ներառվել են որոշման թիվ 1 հավելվածում։ 


	3․ Նախագծի, ինչպես նաև դրանում ներառված հողամասերի վերաբերյալ լիարժեք կարծիք, ինչպես նաև տեղեկատվություն հնարավոր է տրամադրել միայն Օտարման գոտու ճշգրտված ուրվագիծը (եզրագիծը) WGS-84 (ARMREF 02) ազգային գեոդեզիական կոորդինատային համակարգով ներկայացվելու պարագայում:
	3․ Ընդունվել է։
Նախագծով հաստատվող օտարման գոտու՝ WGS-84 (ARMREF 02) ազգային գեոդեզիական կոորդինատային համակարգի ճշգրտված տարբերակը տրամադրվել է Կադաստրի կոմիտեին։ 


	ՀՀ կրթության, գիտության, մշակույթի և սպորտի նախարարություն
	01//21481-2023

	
	17․08․2023թ․

	Առարկություններ չկան:
	

	ՀՀ արդարադատության նախարարություն
	            /27.4/40269-2023

	
	08․09․2023թ․

	«Հայաստանի Հանրապետության կառավարության 2022 թվականի հունիսի 9-ի թիվ 851-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով նախատեսվում է փոփոխություններ և լրացումներ կատարել Հայաստանի Հանրապետության կառավարության 2022 թվական հունիսի 9-ի «Հյուսիս-հարավ ճանապարհային միջանցքի ներդրումային ծրագիր-ծրագիր 4-ի շրջանակներում Հայաստանի հանրապետության Սյունիքի մարզի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» N 851-Ն որոշման մեջ:
Նախագծի դրույթների և հիմնավորման համաձայն՝ Նախագծի նպատակն է Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի (այսուհետ՝ Ծրագիր) շրջանակներում Մ 2, Երևան-Երասխ-Գորիս-Մեղրի-Իրանի սահման միջպետական նշանակության ավտոմոբիլային ճանապարհի մաս հանդիսացող Ագարակ-նախատեսվող Քաջարանի թունելի ելք (կմ 10+650- կմ 42+875, Լոտ 1) և նախատեսվող Քաջարանի թունելի մուտք – Սիսիան-Քաջարան հատվածի նախատեսվող նոր խաչմերուկ (կմ 0+000 – կմ 10+650, Լոտ 2), այդ թվում՝ Քաջարանի թունել (երկարությունը մոտ 7 կմ), ճանապարհահատվածի կառուցումն ապահովելու համար մի շարք տարածքներ հանրության գերակա շահ ճանաչելը։ Նախագծով առաջարկվում է՝ Ծրագրի կարիքների համար ՀՀ Սյունիքի մարզի Մեղրի համայնքի Լիճք, Վարդանիձոր, Գուդեմնիս, Լեհվազ, Մեղրի, Լեռնաձոր, Քաջարան բնակավայրերում ընդհանուրը 331 հողամասերի՝ օտարման գոտու սահմաններում գտնվող տարածքներ ճանաչել հանրության գերակա շահ, իսկ 249 հողատարածքների մասով որոշումն ուժը կորցրած ճանաչել, որից 195 հողամասերը՝ փոփոխված մակերեսներով կրկին նախագծով առաջարկվում է հանրության գերակա շահ ճանաչել։
Նախագծի, ինչպես նաև նախագծին կից ներկակացված հիմնավորման ուսումնասիրությունից պարզ է դառնում, որ ըստ էության նախագծով նախատեսվում է նոր տարածքների նկատմամբ ճանաչել հանրության գերակա շահ:
Այս առումով հարկ ենք համարում նշել, որ տվյալ դեպքում անհրաժեշտ է պահպանել «Հանրության գերակա շահերի ապահովման նպատակով սեփականության օտարման մասին» օրենքի՝ հանրության գերակա շահ ճանաչելու հետ կապված բոլոր պահանջները, մինչդեռ նախագիծը ներկայացվել է որպես զուտ իրավական ակտում փոփոխություն կատարելու մասին նախագիծ և հղում է կատարվել միայն «Նորմատիվ իրավական ակտերի մասին» օրենքի 34-րդ հոդվածին:
Այս առումով անհրաժեշտ է նկատի ունենալ, որ «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի համաձայն՝ հանրության գերակա շահ ճանաչելու մասին կառավարության որոշման մեջ նշվում են՝
ա) հանրության գերակա շահը, որի համար պետք է օտարվի սեփականությունը.
բ) օտարվող սեփականության ձեռքբերողը.
գ) օտարման ենթակա սեփականության իրավունքի օբյեկտները (հասցեները կամ գտնվելու վայրը կամ այլ տվյալներ, որոնցով տվյալ սեփականությունը տարբերվում է այլ սեփականությունից).
դ) սեփականության օտարման գործընթացն սկսելու վերջնական ժամկետը: Սեփականության օտարման գործընթացը սկսելու վերջնական ժամկետը չի կարող մեկ տարուց, իսկ անշարժ գույքի կամ անշարժ գույքի նկատմամբ գույքային իրավունքների դեպքում հինգ տարուց ավելի սահմանվել՝ սկսած հանրության գերակա շահ ճանաչելու մասին կառավարության որոշումն ուժի մեջ մտնելու օրվանից.
ե) տվյալ օտարման գործառույթների իրականացումը համակարգող, իսկ եթե ձեռքբերողը պետությունն է, ապա նաև սեփականության օտարման գործառույթների իրականացման համար պատասխանատու պետական մարմինը (այսուհետ՝ լիազոր մարմին).
զ) այլ անհրաժեշտ տվյալներ: 
Ելնելով վերոգրյալից՝ նախագիծն անհրաժեշտ է վերանայել և նոր լրացվող տարածքների մասով՝ նախագիծը դիտարկել որպես հանրության գերակա շահ ճանաչելու մասին նոր իրավական ակտ՝ պահպանելով «Հանրության գերակա շահերի ապահովման նպատակով սեփականության օտարման մասին» օրենքի պահանջները՝ ներկայացնելով նաև նշված տարածքների նկատմամբ գերակա հանրային շահ ճանաչելու համապատասխան հիմնավորումները:

	Չի ընդունվել:
ՀՀ  կառավարության 2022 թվականի հունիսի 9-ի թիվ 851-Ն որոշմամբ առաջարկվում է Ագարակ- Քաջարանի ճանապարհահատվածի կառուցման համար անհրաժեշտ տարածքները ճանաչել հանրության գերակա շահ։
 Հիշյալ որոշմամբ սահմանված են «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածով նախատեսված բոլոր պահանջները։
Որոշմամբ հաստատված է նաև օտարման գոտին, սահմանված են օտարվող հողերի կադաստրային ծածկագրերը։
Տվյալ դեպքում նախագծով առաջարկվում է նոր խմբագրությամբ շարադրել ճանապարհահատվածի օտարման գոտին՝ լրացնելով հանրության գերակա շահ ճանաչված հողերի ցանկը։
Նշված հողերի նկատմամբ տարածվում են հիմնական որոշմամբ նախատեսված  բոլոր պահանջները, որոնք մնում են անփոփոխ։
Ավելին, նախագծով հանրության գերակա շահ են ճանաչվում  այն հողերը, որոնք արդեն իսկ գտնվում  են հիմնական որոշմամբ հաստատված օտարման գոտու սահմաններում (փոխվում է վերջիններիս մակերեսը), ուստի ստացվում է, որ նոր որոշման դեպքում պետք է  հանրության գերակա շահ ճանաչվող հողերի օտարման գոտին տարանջատվի և հիմնական որոշումն այդ հողերի մասով ուժը կորցրած ճանաչվի, իսկ մեկ այլ որոշմամբ այդ նույն հողերը հանրության գերակա շահ ճանաչվեն։ Նշված գործընթացը տեխնիկապես բարդ է և ոչ նպատակահարմար։  Ավելին՝  նոր գերակա շահ ճանաչելու մասին որոշման նախագծի մշակման, շրջանառման գործընթացը ժամանակատար կլինի, մինչդեռ կապալառուի հետ շինարարական աշխատանքների կատարման  պայմանագրի կնքման գործընթացն արդեն ամփոփման փուլում է և անհրաժեշտ է հնարավորինս սեղմ ժամկետում ապահովել Ծրագրի կատարման համար անհրաժեշտ   հողերի օտարման և շինարարին տարածքի տրամադրման գործընթացի իրականացումը:
Հաշվի առնելով վերոգրյալը՝ ազդակիր տարածքները նոր որոշամբ հանրության գերակա շահ ճանաչելը գտնում ենք ոչ  նպատակահարմար։ 





